
        
            
                
            
        

    
	Шаравын ЭНХБАЯР

	 

	ЦОЙЛЖ ЯВАА ЯНЗАГА
(Цэцэрлэг сургуулийн бага насны хүүхдийн дуу хөгжмийн санд)

	 

	Улаанбаатар хотноо 2012 онд хэвлүүлсэн номыг Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд газарт цахим хэлбэрт хөрвүүлэв.

ХҮҮХДҮҮДЭД ӨРГӨСӨН ЭГШИГЭН ЭРИХ

	 

	XXI зууны монголд мөнгө л байвал юм бүр байна. Харин хүүхэд багачуулд зориулсан тэдний сэтгэл зүрхийг ариусган баясгах дуу хөгжим “Ховор бараа” хэвээр байна. Монголын шинэ түүхнээ орчин цагийн хүүхдийн дууны шанг их зохиолч Д. Нацагдорж абугай татсанаас янагш бараг найман арван элээж монголын хөгжим, хүүхдийн дуу, хөгжмийн арвин сантай, бахархам түүхтэй, мэргэшсэн зохиолчидтой болсон билээ. 

	Хүүхдийн дуу бол өнө эртний гаралтай ч мэргэжлийн хөгжмийн бие даасан нэгэн зүйл болж XIX зуунаас хөгжиж ирсэн түүхтэй. Аль ч тив, орны хөгжмийн нэрт зохиолчид хүүхдийн дуу хөгжимд онцгой анхаарч авьяасаа сорьж сод уран, дуу хөгжмийн бүтээлээрээ ертөнцийн хүүхдийн сэтгэл зүрхнээ мөнхөрсөн нь тоймгүй олон. Хүүхдэд зориулсан дуу хөгжим тодорхой сэдэвтэй, амьдралын агуулгатай, дүр дүрслэл нь хүүхдэд ойлгомжтой энгүүн үнэмшилтэй хэллэг хэлбэртэй байх шаардлагатайн сацуу хүүхэд багачуудын хөгжлийн түвшин, цэцэрлэгийн болон бага дунд насныхны ойлгоц, хүлээн авах чадварыг харгалзсан, хүүхдийн хоолойн цараа, нас насны хүүхдийн дуугарах бяд, дуудлага хэллэгийг тооцсон байх учиртай. 

	Манай хөгжмийн нэрт зохиолч С. Гончигсумлаа, Лха. Дорж, Л. Мөрдорж, Г. Дарамзагд, Г. Бирваа, Д. Лувсаншарав, С. Мааяа, Л. Галмандах, С. Батболд нарын зохиосон хүүхдийн содон сайхан дууг олон үеийн хүүхдүүд дуулж ертөнцийн амьдралтай танилцаж, хүн болох замаа нээн сонгосон. Хүүхдийн дуу зохионо гэдэг санаанд багтаж болох ч хүүхдийн ертөнцөд нэвтрээгүй хүнд бол ам гарах даваа яавч биш. 

	Хүүхдийн зохиолч Шаравын Энхбаяр Улаанбаатар хотод мэндлээд Булган нутагт өсөн бойжиж бага дунд сургуулиар дамжин нийслэлд цэцэрлэгийн багшийн сургуульд суралцан дүүргэж бага насныхныг өсгөн бойжуулах буянт үйлсэд бүх амьдралаа зориулж Булган, Сэлэнгэ аймагт 24 жил багш, эрхлэгч, заах аргын мэргэжилтнээр ажиллаад, нийслэлдээ үргэлжлүүлэн нийгмийн ажилтан, арга зүйчээр гурван жил ажиллаж, балчир бага насны хүүхдийн оюун сэтгэхүйн ертөнцөд гүн нэвтэрчээ. Энхбаяр цэцэрлэгийн багшийн сургуульд тохиолдлоор бус харин ч зүрх сэтгэлийнхээ зөн совингоор элсэн оржээ гэлтэй. Учир нь арван наймхан насандаа буюу багш болоогүй шахам үедээ ирээдүйн мэргэжлээ ой ухаандаа сайтар тусгаж сэтгэлзүй нь бага насны хүүхэдтэй ажиллахад хэдийнээ бэлэн явсан нь хүүхдийн сэдэвт анхны зохиолоо тэрлэж эхэлснээр өнөөдөр гуч гаруй номын эзэн, олон зуун хүүхдийн ачлалт багш, хүүхдийн зохиолч Ш. Энхбаярын дүр тодорч байна. Энэ номд Ш. Энхбаярын шүлгээр хөгжмийн авьяаслаг залуу зохиолч Д. Чулууны ая оруулсан цуврал 39 дуу багтжээ. Сэдвээр үзвэл, төл малын тухай, амьтадын тухай, уул ус, байгалийн элдэв үзэгдэл, эх орон, эцэг эх, ажил амьдрал, хүсэл тэмүүлэл гээд хүүхэд багачуудын танин мэдэхүйн, эрмэлзэл тэмүүлэл бүгд багтжээ. Шүлгүүд нь хэлэх санаа бодлоо товч тод гаргасан, цөөн үгээр өргөн агуулга илтгэсэн, хүүхдийн гэнэн, үнэн сэтгэхүйг гайхам гярхай ажиж тусгасан нь олзуурхам ажээ. Өдгөө хүүхдэд зориулан бүтээл туурвидаг зохиолч, яруу найрагч, хөгжмийн зохиолч цөөнгүй бий. Тэд өөрийн өвөрмөц арга барилаараа нийтэд танигдан туршлагажиж байна. Ш. Энхбаяр өөрийн бүтээлээр, хүүхдийн дуу хэмээх татарч асан их мөрөнд халгиж цалгисан өгөөмөр урсгалаа нэмэрлэлээ. Тэр бээр монгол хүүхдүүддээ өгөөмөр сэтгэл зүтгэлээ гуч шахам жил зориулж ирснээр үл барам өмнөд монголд айлчлан туршлага хуваалцаж, номынхоо дээжээс худам монголоор хэвлүүлэн гаргажээ. 

	Хөгжмийн зохиолч номт овогт Д. Чулуун нь Налайх дүүргийн уугуул. Улаанбаатар хотын Багшийн сургууль, ЗХУ-д соёлын дээд сургууль, СУИС-ийн хөгжмийн зохиомжийн анги, Удирдлагын Академид суралцаж дүүргэсэн, удирдлагын болон соёл урлагийн магистр, Монголын хөгжмийн зохиолчдын холбооны гүйцэтгэх захирлын алба хашиж байгаа хүн. 1980-аад оноос уран бүтээл туурвиж тэр бээр "Ачилж чад луу даа, ээжийгээ", “Чам руу л гэнэ дээ”, "Хүүгээ хүлээнэ”, “Сар асгарсан шөнө”, “Чулуутын гол” зэрэг олон арван дуугаараа радио, телевиз, концертуудаар ард түмэндээ танил болж нэрд гарсан авьяаслаг хөгжмийн зохиолч бөгөөд дан хөгжмийн хорь гаруй бүтээл, 300 гаруй дуу зохиож хоёр түүврээ хэвлүүлжээ. 

	Д. Чулуун монголын ардчилсан холбооны 1990 оны анхны гишүүдийн нэгэн бөгөөд ардчилсан хувьсгалын үйл хэрэгт тодорхой хувь нэмэр оруулсан цаг үеийн мэдрэмжтэй нийгмийн идэвх сайтай нэгэн. Улсад гучин жил ажиллах хугацаандаа Дархан хотын соёлын хэлтсийн даргаар ажиллахдаа хотын соёлын бодлогыг шинэчлэн хөгжүүлэх, Улаанбаатар хотын боловсролын газрын хөгжмийн боловсролын хариуцсан мэргэжилтэн байхдаа хөгжмийн боловсролын стандарт, арга зүйг боловсронгуй болгох зэрэг олон үйл ажиллагааг санаачлан хэрэгжүүлж өндөр үнэлгээ авсаар иржээ. Д. Чулуун хөгжим зохиох авьяас, арга барил хэмнэл, гармонийн мэдрэмж, аялгууны хэлбэршил, хэллэгээрээ шинийг эрэлхийлж эрмэлзсэндээ хүрч уран бүтээлийн эрэлд байнга тэмүүлдэг уран бүтээлч болой. 

	Д. Чулуун хөгжмийн бүх төрөл хэлбэрээр зохиол туурвидаг хүүхдийн дууг өмнө нь зохион дуулуулж өөрийн зохиосон хүүхдийн дуугаар “Эрдмийн далай сургууль” ном хэвлүүлсэн нь Монголд анх удаа төгөлдөр хуурын дарамж клавиртай хүүхдийн дууны ном болсон бөгөөд энэ удаах цуврал ном нь сайн бүтээл болжээ гэж редакторын хувьд үзэж байна. Өөрөөр тодорхойлбол, Ш. Энхбаярын зохиомжит уран шүлгүүдэд Д. Чулууны хийсэн тансаг монгол аялгуу зохирсон нь ур төгс монгол дарханы чанар төгөлдөр нарийн хийц мэт хосолжээ гэлтэй. Д. Чулуун үгийн ид шидийг ойлгон шүтээд эгшигэн эшийг тохируулан урладаг ховор авьяастнуудын нэгэн гэдгээ харуулав. Эдний цуцашгүй хөдөлмөрийн үрээр бүтсэн энэ ном цэцэрлэг, сургуулийн хөтөлбөрт орж сурах бичгийн хэмжээнд хэрэглэгдэх бүтээл болсныг онцлон тэмдэглэж байна. 

	Хүүхдийн зохиолч, ирээдүйтэй шүлэгч Ш. Энхбаяр хүүхдийн ирээдүйд бүтээлээ харамгүй зориулсан хөгжмийн зохиолч Д. Чулуун нартаа уран бүтээлийн их урам онгод хүсэж дуулагч сонсогч та нарын шинэ бүхнийг тэсэн ядан хүлээгч хүсэл мөрөөдөл биелж байхын өлзийтэй ерөөл талбия!

	 

	Монгол улсын ардын жүжигчин, хөгжимд 65 жил зүтгэж байгаа удирдаач П. ХАЯНХЯРВАА

УРАН БАЙГАЛЬ, УЯНГАТ ДУУ

	 


ӨГЛӨӨ

	Үүр цайлаа

	Наран мандлаа 

	Өглөө боллоо

	Шувууд жиргэлээ

	Эх орны минь

	Шинэхэн өглөө 

	 

	Найрсаг дэлхий 

	Нойрноос сэрлээ 

	Бөжин туулай 

	Бутнаас дэгдлээ

	Эх орны минь

	Шинэхэн өглөө

	 

	Хүсэл мөрөөдлөөр 

	Хөөрөн баясаад 

	Хүүхэд бидний 

	Хичээл эхэллээ

	Эх орны минь

	Шинэхэн өглөө


ОДОД 

	Тэртээд гялалзах 

	Тэнгэрийн оддыг 

	Тоолж барахгүй ч

	Таньж мэднэ

	Үүрийн цолмон 

	Үдшийн гялаан 

	Алтан гадас 

	Долоон бурхан 

	Олон од

	Орчлонг бүрхэнэ

	 

	Алсад анивалзах 

	Аниргүй оддыг

	Зүсэлж танихгүй ч

	Зааж мэднэ

	Үүрийн цолмон 

	Үдшийн гялаан

	Алтан гадас

	Долоон бурхан

	Олон од

	Орчлонг бүрхэнэ

	 

	Тэртээд шаргалтах 

	Тэнгэрийн оддыг

	Хэлхэж болохгүй ч

	Харж чадна аа

	Үүрийн цолмон 

	Үдшийн гялаан 

	Алтан гадас 

	Долоон бурхан 

	Олон од

	Орчлонг бүрхэнэ

	 


ҮҮЛ

	Уулс дээгүүр

	Үүлс нүүнэ

	Тэнгэр доогуур

	Үүлс хөвнө

	Үүлс хөвнө

	Талын дээгүүр 

	Уулс нүүнэ

	Нарны наагуур 

	Үүлс хөвнө 

	Үүлс хөвнө

	 

	Усны дээгүүр

	Уулс нүүнэ

	Урсгал дундуур

	Үүлс хөвнө

	Үүлс хөвнө

	Талын дээгүүр 

	Уулс нүүнэ 

	Нарны наагуур 

	Үүлс хөвнө 

	Үүлс хөвнө


НАР

	Өглөөний мандах нар

	Хаанаас гийдэг юм бэ?

	Өдрийн нар, үдийн нар

	Хаана амардаг юм бэ?

	Оройн нар, жаргах нар

	Хаашаа нуугддаг юм бэ?

	Өдөржин биднийг гийгүүлээд

	Орой болохоор ядардаг байлгүй 

	Уулын цаана унтчихаад

	Өглөө сэрээд манддаг байлгүй

	 

	Цэцэгс ургана, гэгээ асгана

	Нарны сүү гэнэ

	Илчээр ээнэ, туяа цацарна

	Нарны урсгал гэнэ

	Хүүхэд хөгжинө, хүмүүс баясна

	Нарны цацраг гэнэ

	Өдөржин биднийг гийгүүлээд

	Орой болохоор ядардаг байлгүй 

	Уулын цаана унтчихаад

	Өглөө сэрээд манддаг байлгүй


ЦАС

	Өвөл цагийн өнгө

	Өдөн цагаан цас

	Хөх тэнгэрийн цэцэг болж

	Хүүхдийн инээдэд хайлна

	Хүйтэн цагийн аяс

	Хун цагаан цас

	Жихүүн өвлийн цэцэг болж

	Жижигхэн гарт хайлна

	 

	Хөхөө өвлийн өнгө

	Хөнгөн сэвсгэр цас

	Хөмсөг сормуусанд буусан одод 

	Хөөр баярт уясан сэмэрнэ

	Хүйтэн цагийн аяс

	Хун цагаан цас

	Жихүүн өвлийн цэцэг болж

	Жижигхэн гарт хайлна

	 

	Цаг улирлын өнгө

	Цалин цагаан цас

	Жаргал цалгих мянган очис 

	Зөөлхөн зөөлхнөөр бударна

	Хүйтэн цагийн аяс

	Хун цагаан цас

	Жихүүн өвлийн цэцэг болж

	Жижигхэн гарт хайлна

	 


ОЙД

	Самартай, мөөгтэй 

	Саглагар их ойд

	Шувууд жиргэнэ 

	Шулганан баясна баясна 

	 

	Уултай талтай

	Үзэсгэлэнт ойд

	Хөхөө донгодно

	Хэрэм тоглоно тоглоно 

	 

	Алимтай жимстэй 

	Анхилуун их ойд 

	Гургалдай дуулна

	Гэрэл цацарна цацарна


БОРОО

	Зөөлөн зөөлөн бороо 

	Зүсрэн зүсрэн орно

	Өнгө өнгийн цэцэг 

	Сэргэн сэргэн ургана 

	Соньхон ч бороо 

	Солонготой ч бороо 

	Нартай ч бороо

	Намираа ч бороо 

	 

	Шиврээ шиврээ бороо 

	Шиврэн шиврэн орно 

	Байгаль дэлхийн өнгө 

	Баясан баясан сэргэнэ

	Соньхон ч бороо 

	Солонготой ч бороо 

	Нартай ч бороо

	Намираа ч бороо 

	 

	Аадар аадар бороо 

	Асгаран асгаран орно 

	Амьд бүхнийг тэтгээд 

	Алтан дэлхийг ариусгана

	Соньхон ч бороо 

	Солонготой ч бороо 

	Нартай ч бороо 

	Намираа ч бороо


СҮҮДЭР

	Алтан нартай өдөр

	Амьтан бүхэн сүүдэртэй

	Гэм зэмгүй түүнтэй

	Хүүхэд бид тоглодог

	Гэрлээс нуугддаг сүүдэр минь

	Хүүхэд бидний найз аа

	Унахад түшдэггүй сүүдрээс 

	Хүүхэд бид айхгүй ээ

	 

	Алман сартай шөнө

	Амьтан бүхэн сүүдэртэй

	Харанхуй болоход түүнийг

	Хайгаад бид олдоггүй

	Гэрлээс нуугддаг сүүдэр минь

	Хүүхэд бидний найз аа

	Унахад түшдэггүй сүүдрээс 

	Хүүхэд бид айхгүй ээ

	 

	Үлгэр сонсох цагаар

	Үнэхээр тэр байдаггүй ч

	Хөдлөх болгонд дуурайж

	Хамтдаа дандаа явдаг

	Гэрлээс нуугддаг сүүдэр минь 

	Хүүхэд бидний найз аа 

	Унахад түшдэггүй сүүдрээс 

	Хүүхэд бид айхгүй ээ


МӨНДӨР

	Мөлгөр бөөрөнхий

	Мөсөн өндөг

	Цалин цагаан

	Цасан мөндөр

	Үсчин, үсчин өнхөрнө

	Үсрэн, үсрэн бөмбөрнө

	 

	Усан бөөрөнхий

	Уран бөмбөлөг

	Шаагин шуугих

	Ширүүн мөндөр

	Үсчин, үсчин өнхөрнө

	Үсрэн, үсрэн бөмбөрнө

	 

	Хөнгөн бөөрөнхий

	Хийгүй хатуу

	Асгаран буух

	Аадрын мөндөр

	Үсчин, үсчин өнхөрнө

	Үсрэн, үсрэн бөмбөрнө


ДАЛАЙ

	Далай чимээгүй

	Долгилон долгилон

	Цэлийн цэнхэртэн

	Цайран цавцайна

	Оволзон түрэх

	Омогт давлагаа

	Хуйлран ирэх

	Хувилгаан түрлэг

	Ай далай минь

	Амгалан түрхэрнэ

	 

	Анир чимээгүй

	Амгалан долгилно

	Дүнсийн бидэртээд

	Дуниартан цайрна

	Оволзон түрэх

	Омогт давлагаа

	Хуйлран ирэх

	Хувилгаан түрлэг

	Ай далай минь

	Амгалан түрхэрнэ

	 

	Хязгаар нь харагдахгүй 

	Халгилан цалгилна

	Эргээ мөргөөд

	Эрчилж буцна

	Оволзон түрэх

	Омогт давлагаа

	Хуйлран ирэх

	Хувилгаан түрлэг

	Ай далай минь

	Амгалан түрхэрнэ


УУЛ

	Оройд нь гарахад

	Одонд хүрмээр

	Оргилд нь очвол

	Тэнгэр шүргэмээр

	Уулс дүнхийнэ 

	Үүлэнд умбана 

	Сүртэй ч юм шиг 

	Сүрдмээр ч юм шиг

	 

	Дээр нь гарахад

	Дэлхий харагдана

	Оройд нь очиход

	Орчлонд ойрхон

	Уулс дүнхийнэ 

	Үүлэнд умбана 

	Сүртэй ч юм шиг 

	Сүрдмээр ч юм шиг

	 

	Ууланд гарахад

	Наранд хүрмээр

	Зулайд нь очвол

	Замбуулинг тольдмоор

	Уулс дүнхийнэ 

	Үүлэнд умбана 

	Сүртэй ч юм шиг 

	Сүрдмээр ч юм шиг

	 


ЗЭРГЭЛЭЭ

	Дээрээс орсон усан

	Дэлхийд наадаад эрхлээ юу 

	Дээдсийн газар нутаг

	Далайн усан болоо юу

	Тэнгэр газрыг нийлүүлсэн 

	Тэртээд мяралзах зэргэлээ

	Давхиад очиход оргүй хоосон 

	Даанчиг соньхон зэргэлээ

	 

	Холоос харахад тэнд

	Хот суурин байгаа юу

	Сүмбэр уулс дүнхийн

	Сүртэй гоёхон харагдаа юу

	Тэнгэр газрыг нийлүүлсэн 

	Тэртээд мяралзах зэргэлээ

	Давхиад очиход оргүй хоосон 

	Даанчиг соньхон зэргэлээ

	 

	Зээрийн сүрэг хуйлран

	Зэлүүд талдаа бэлчээ юу

	Онгон догшин бүхэн

	Ойртох тусам алдраа юу

	Тэнгэр газрыг нийлүүлсэн 

	Тэртээд мяралзах зэргэлээ

	Давхиад очиход оргүй хоосон 

	Даанчиг соньхон зэргэлээ


ХҮРХЭРЭЭ

	Уулын хүрхэрээ

	Өндрөөс асгарч

	Дууны эгшгээр

	Уянгатай нүргэлнэ

	Хүрхэрээ хүрхэрээ

	Хүнгэнэн бууна

	Хүслийн галыг

	Дуудан цацраана

	 

	Усан хүрхэрээ

	Дээрээс унаж

	Уяхан аялгаар

	Яруухан хүрхэрнэ

	Хүрхэрээ хүрхэрээ

	Хүнгэнэн бууна

	Хүслийн галыг

	Дуудан цацраана

	 

	Нартай хүрхэрээ

	Сувдран туяараад

	Хуурын аялгуунд

	Хүнгэнэн нүргэлнэ

	Хүрхэрээ хүрхэрээ

	Хүнгэнэн бууна

	Хүслийн галыг

	Дуудан цацраана


САЛХИ

	Салхи салхилан 

	Санчиг илбэнэ

	Цэцгэс ганхуулан

	Сэтгэл сэргээнэ

	Салхи саваагүйтэн 

	Ширүүн исгэрнэ 

	Салхи хуйлран 

	Сүртэй аашилна

	 

	Салхи салхилан

	Сэрүү татуулна

	Өвс найган

	Баясал төрнө

	Салхи саваагүйтэн 

	Ширүүн исгэрнэ 

	Салхи хуйлран 

	Сүртэй аашилна

	 

	Салхи салхилан

	Жавар үлээнэ

	Сүүгэн хүүгэн

	Тоос босгоно

	Салхи саваагүйтэн 

	Ширүүн исгэрнэ

	Салхи хуйлран 

	Сүртэй аашилна


ЦУУРАЙ

	Ойд төөрөөд

	Ориллоо би

	Ойн цуурай

	Олуулаа дагалаа

	Аа аа

	Өө өө

	Ойн цуурай

	Дууг минь давтлаа 

	Олон өнгөөр

	Дагаж дуудлаа 

	 

	Хаданд гараад

	Хашхирлаа би

	Хадны цуурай Хашхиран дуурайлаа

	Аа аа

	Өө өө

	Ойн цуурай

	Дууг минь давтлаа 

	Олон өнгөөр

	Дагаж дуудлаа 

	 

	Ууланд гараад

	Дууллаа би

	Уулын цуурай

	Уянгатай байлаа

	Аа аа

	Өө өө

	Ойн цуурай

	Дууг минь давтлаа 

	Олон өнгөөр

	Дагаж дуудлаа


ГОЁ ЭХ ОРОН

	Өглөөн нарны

	Алтлаг туяа гоё 

	Өндөр уулын

	Сүмбэр оргил гоё 

	Өгөөмөр намрын 

	Шаргал тариа гоё 

	Өргөн мөрний 

	Тунгалаг урсгал гоё

	Гоёд оо гоё 

	Миний эх орон 

	Гоёд оо гоё 

	Миний эх орон

	 

	Шинэхэн цасны 

	Шижир гялбаа гоё 

	Шинэ жилийн

	Мөнгөн чимэг гоё 

	Хурын солонгын 

	Туяарах өнгө гоё 

	Хуурын чавхдасны 

	Уянга эгшиг гоё 

	Гоёд оо гоё

	Миний эх орон

	Гоё доо гоё

	Миний эх орон

	 

	Уран дүрслэлт

	Сэмжин үүл гоё

	Уудам талдаа

	Сувдрах гэрүүд гоё 

	Зургийн хуар хээтэх 

	Үзэмж гоё

	Зүрхэн тольтод 

	Мишээх нутаг гоё

	Гоёд оо гоё 

	Миний эх орон 

	Гоёд оо гоё

	Миний эх орон


ШӨНӨ

	Нар жаргаж

	Шөнө боллоо

	Нам гүмхэн

	Тас харанхуй

	Айсан ч юм уу даа

	Аав ээж унтана 

	Нойрон дунд 

	Найзуудтайгаа тоглоно 

	Сэрээд харахаар

	Хэн ч байхгүй

	 

	Орой болоод

	Одод түглээ

	Чив чимээгүй

	Хав харанхуй

	Айсан ч юм уу даа

	Аав ээж унтана

	Нойрон дунд 

	Найзуудтайгаа тоглоно 

	Сэрээд харахаар

	Хэн ч байхгүй

	 

	Үүр цайгаад

	Нар туслаа

	Дан ганцхан

	Цаг жингэнэнэ

	Айсан ч юм уу даа

	Аав ээж унтана

	Нойрон дунд 

	Найзуудтайгаа тоглоно 

	Сэрээд харахаар

	Хэн ч байхгүй


АРААТАН ЖИГҮҮРТЭН АЯЛГУУ ЭГШИГ

	 


АНГААХАЙ

	Ангаахай ангаахай

	Ангас ангас

	Ээжийгээ дагаад

	Жив жив жив 

	Жив жив

	 

	Дэгдээхэй дэгдээхэй 

	Дэрвэс дэрвэс

	Дэвэн дэвээд

	Жив жив жив 

	Жив жив

	 

	Бялзуухай бялзуухай 

	Бондгос бондгос

	Босон нисээд

	Жив жив жив 

	Жив жив


ТАГТАА

	Тагтан дээр

	Тагтаа сууна

	Тагшаар би

	Будаа өгнө

	 

	Урхиар барихгүйг минь

	Ухаарч мэдэхгүй

	Торонд хорихгүйг минь 

	Төсөөлж чадахгүй

	 

	Дэрхийн ниснэ

	Дээгүүр эргэнэ

	Дэвэн дэвэн хөөрнө

	Дээвэр бүрхэн сууна

	 

	Газар дээгүүр

	Тагтаа гүйнэ

	Гараасаа би

	Будаа өгнө

	 

	Айлгаж цочоохгүйг минь

	Анзаарч мэдэхгүй

	Урхиар барихгүйг минь

	Ухаарч мэдэхгүй

	 

	Дэрхийн ниснэ

	Дээгүүр эргэнэ

	Дэвэн дэвэн хөөрнө

	Дээвэр бүрхэн сууна


ТОГОРУУХАЙ

	Цэцэгт талын

	Цэнхэр тогоруухай

	Цэмцгэр дүртэй

	Цэрвүүхэн алхална

	Тогоруу тогоруу тогоруухай 

	Тойрон тойрон бүжээрэй

	Тонгос тонгос эргэлдээрэй

	Цам харай, цам харай, харай

	 

	Энгүй талын

	Энхрий тогоруухай

	Эрхэмсэг дүртэй

	Ихэмсэг алхална

	Тогоруу тогоруу тогоруухай 

	Тойрон тойрон бүжээрэй

	Тонгос тонгос эргэлдээрэй

	Цам харай, цам харай, харай

	 

	Уудам талын

	Уран тогоруухай

	Ухаалаг дүртэй

	Уяруухан алхална

	Тогоруу тогоруу тогоруухай 

	Тойрон тойрон бүжээрэй

	Тонгос тонгос эргэлдээрэй

	Цам харай, цам харай, харай


БОТГО

	Говийн борхон ботго

	Гадсаа тойрон буйлна

	Тоодог жаахан хүү

	Тоглож наадаад дуулна

	Торомгор хөөрхөн ботго

	Тоор тоор тоор

	Тоодгор бяцхан хүү

	Тожир тожир тожир

	 

	Шингэн дуутай ботго

	Ээжээ дуудан буйлна

	Сөөвгөр жаахан хүү

	Эрхэлж наадаад дуулна

	Торомгор хөөрхөн ботго

	Тоор тоор тоор

	Тоодгор бяцхан хүү

	Тожир тожир тожир

	 

	Элсэн уулын ботго

	Тэшин жонжин буйлна

	Эзэн болсон хүү

	Толгодоо ширтээд дуулна

	Торомгор хөөрхөн ботго

	Тоор тоор тоор

	Тоодгор бяцхан хүү

	Тожир тожир тожир


ШААЗГАЙ

	Айлын гадуур эргэлдээд

	Алаг шаазгай шагширна

	Аянд явсан аав минь

	Алсаас гэртээ ирэх нь үү дээ

	Эй гялай, эй гялай 

	Ээждээ би хэлнэ дээ

	 

	Хотны гадуур тойроод

	Ховч шаазгай шагширна

	Хол явсан аав минь

	Хурдан гэртэй ирэх нь үү дээ

	Эй гялай, эй гялай 

	Ээждээ би хэлнэ дээ

	 

	Гэр дээгүүр эргэлдээд

	Ганган шаазгай шагширна

	Хүсэл болсон аав минь

	Хүүдээ яараад ирэх нь үү дээ

	Эй гялай, эй гялай 

	Ээждээ би хэлнэ дээ


БӨЖИНХӨН

	Хонин нүд нь бүлтгэс, бүлтгэс

	Хоёр чих нь дэлдгэс, дэлдгэс

	Хойно урд нь дэгдгэс, дэгдгэс

	Холдож ойртож дэлдгэс дэлдгэс

	Бөн бөн бөн бөн

	Бөөвөнхөн бөжин

	Дэн дэн дэн дэн

	Дэлдэнхэн бөжин

	 

	Туулай, туулай, туулайхан

	Тун ч хөөрхөн бөжинхөн

	Туулай, туулай, туулайхан

	Тун ч хөөрхөн бөжинхөн

	Бөн бөн бөн бөн

	Бөөвөнхөн бөжин

	Дэн дэн дэн дэн

	Дэлдэнхэн бөжин

	 

	Хурдан саарал туулайтай

	Хөөцөлдөн наадан тоглоё

	Хөөрхөн дэлдэн бөжинтэй

	Хөөрөн дэгдэн бүжиглэцгээе

	Бөн бөн бөн бөн

	Бөөвөнхөн бөжин

	Дэн дэн дэн дэн

	Дэлдэнхэн бөжин


ТАХИА

	Өглөө болгон

	Үүрээр донгодоод

	Өргөн дэлхийг

	Нойрноос сэрээж

	Тариа будаа тоншинхон 

	Тонгос тонгос дохилзонхон

	Таахаг таахаг алхланхан

	Тахиа гэдэг ихэмсэг дүртэй шүү

	 

	Нарнаас өрсөж

	Эртлэн босоод

	Налгар дэлхийд

	Анир үргээж

	Тариа будаа тоншинхон

	Тонгос тонгос дохилзонхон 

	Таахаг таахаг алхланхан

	Тахиа гэдэг ихэмсэг дүртэй шүү

	 

	Өдөр бүхэн

	Өндөг гаргаж

	Өрөвгөр сөрөвгөр

	Ангаахай дагуулж

	Тариа будаа тоншинхон

	Тонгос тонгос дохилзонхон

	Таахаг таахаг алхланхан

	Тахиа гэдэг ихэмсэг дүртэй шүү

	 


ОГОТНО

	Божин бор оготно

	Бултганан гүйнэ

	Будаа тариа зөөгөөд

	Бөөвөн бөөвөн шогшино

	Чимээ чагнан зогсоно

	Чихээ дэлдийлгээд гайхна 

	Хорголжин нүд нь бүлтэлзээд 

	Эрхэлж наадаж тоглоно

	 

	Өөдсөн бор оготно

	Өнхрөн өнхрөн гүйнэ

	Бяслаг талх эргүүлээд

	Бултас бултас шогшино

	Чимээ чагнан зогсоно

	Чихээ дэлдийлгээд гайхна 

	Хорголжин нүд нь бүлтэлзээд 

	Эрхэлж наадаж тоглоно

	 

	Олон бор оготно

	Орон гаран гүйлдээд

	Хүнс хөеөгөө бэлдээд

	Хүйтэн өвөлдөө өнтэй

	Чимээ чагнан зогсоно

	Чихээ дэлдийлгээд гайхна 

	Хорголжин нүд нь бүлтэлзээд 

	Эрхэлж наадаж тоглоно


ҮНЭГ

	Навчин шаргал үнэг

	Намс намс гүйдэлтэй

	Алиа хөөрхөн зангаар

	Амьтан бүхнийг гайхшируулна

	Үнэг чи

	Үнэхээр зальтай ч гэсэн

	Өрөвдмөөр амьтан шүү

	Арга залиар адтай шүү

	 

	Алтан шаргал үнэг

	Аяс аясхан алхалдаг

	Араатан бүхнээс айгаад

	Амиа хамгаалан зугтдаг

	Үнэг чи

	Үнэхээр зальтай ч гэсэн

	Өрөвдмөөр амьтан шүү

	Арга залиар адтай шүү

	 

	Сэгсгэр шаргал үнэг

	Сэм сэмхэн явдалтай

	Хангай говь нутгийн

	Хад асгаар дамжина

	Үнэг чи

	Үнэхээр зальтай ч гэсэн

	Өрөвдмөөр амьтан шүү

	Арга залиар адтай шүү


ЭРВЭЭХЭЙ

	Эрээн алаг эрвээхэй

	Эргэн эргэн буулаа

	Эрээн цэцгэн дээр суусан

	Энхрий түүнийг үргээсэнгүй

	Эрвээхэй эрвээхэй

	Эргэлдэнхэн нисээрэй

	Энгүй тансаг цэцгүүдийг

	Эмжин хээлэн буугаарай

	 

	Хөөрхөн цоохор эрвээхэй

	Хөөрөн хөөрөн буулаа

	Талын цэцгэн дээр суусан

	Танхил түүнийг үргээсэнгүй

	Эрвээхэй эрвээхэй

	Эргэлдэнхэн нисээрэй

	Энгүй тансаг цэцгүүдийг

	Эмжин хээлэн буугаарай

	 

	Алаг цоохор эрвээхэй

	Аялан нисэн буулаа

	Ганган цэцгэн дээр суусан

	Гоёхон түүнийг үргээсэнгүй

	Эрвээхэй эрвээхэй

	Эргэлдэнхэн нисээрэй

	Энгүй тансаг цэцгүүдийг

	Эмжин хээлэн буугаарай


БҮРГЭД

	Хамгийн өндөр хясаанд

	Бүргэд үүрээ засдаг

	Хүч ихтэй бүргэд

	Хурц хумстай бүргэд

	Бүргэд бүргэд

	 

	Хурдан шалмаг нисэж

	Ангийн олзоо шүүрдэг

	Холч хараатай бүргэд

	Халин нисдэг бүргэд

	Бүргэд бүргэд

	 

	Манант өндөр ууланд

	Элэн халин шумбадаг

	Эрэлхэг догшин бүргэд

	Мянганыг туулах бүргэд

	Бүргэд бүргэд


ДААГА

	Хулагч гүүний

	Шарга даага

	Хийморь сэргээж

	Хурдална

